
1.  Introdución

Seguindo a lexislación (Decreto 86/2015, do 25 de xuño), os centros docentes deben incluír dentro do seu
proxecto  educativo  un  programa  de  centro  de  promoción  da  lectura  no  que  integren  as  actuacións
destinadas ao fomento da lectura, da escritura e das habilidades no uso, no tratamento e na produción da
información, en apoio da adquisición das competencias clave. Este será o Proxecto Lector de Centro, que
será o referente para a elaboración dos plans anuais de lectura que se incluirán na programación xeral
anual de cada curso.

O Proxecto Lector de Centro  (PLC) debe ser elaborado coa colaboración de todos os departamentos e
votado en Claustro. O PLC convértese así na norma do traballo coas competencias lectoras e escritoras, e
polo tanto ha de ser cumprido. 

2.  Características lectoras do centro

Para coñecer as características do alumnado en relación ás competencias lectoras ( lectura, hábitos de 
lectura, competencia lectora e escritora, habilidades informativas, etc.) pasaráselle unha enquisa a todo o 
alumado ao comezo de cada curso escolar (ver Anexo I). Esta información recollerase no Plan Anual de 
Lectura (en adiante PAL).

Dende o curso 2008-09, o centro está incluído no PLAMBE (4ª convocatoria), e anualmente inténtase 
establecer e fixar os seguintes programas de fomento da lectura: voluntariado na B.E., apadriñamentos 
lectores, club de lectura e o programa “Familias lectoras” de préstamo de fondos ás familias, etc.

3.  Obxectivos

 Potenciar a comprensión lectora e a alfabetización múltiple como base da aprendizaxe en todas as
áreas do currículo.

 Formar a comunidade educativa no uso crítico e ético da información, mediante unha boa selección das
diferentes fontes documentais ao seu alcance, en todo tipo de soportes (papel e dixital), integrando o
emprego  das  TIC  (tamén  na  práctica  docente  e  na  aprendizaxe  do  alumnado)  e  promovendo  a
transformación desta información en coñecemento.

 Implicar a comunidade educativa na creación de hábitos lectores, establecendo uns espazos e tempos
concretos, e tendo como referencia o uso da biblioteca escolar  e os seus materiais no proceso.

3.1. Os obxectivos xerais:

 Construír e desenvolver unha competencia lectora.

 Formar  en  alfabetización  mediática  e  informacional  (AMI),  favorecendo  o  uso  ético  e  crítico  da
información.

 Fomentar o hábito da lectura, mediante a súa dinamización e promoción.

3.2. Os obxectivos específicos:

 Traballar a lectura comprensiva e a escritura en todas as materias.  Tratar a lectura como ferramenta
fundamental da que dispoñemos as persoas para poder realizar unha aprendizaxe continua ao longo da
vida, algo esencial para desenvolvernos como individuos autónomos e competentes.

 Aplicar estratexias de comprensión lectora en todas as materias.

 Establecer uns espazos e tempos mínimos para o traballo da lectura en todas as materias.

 Promover a utilización da biblioteca como recurso didáctico, informativo e creativo fundamental do
centro.

 Planificar  actividades  de  fomento  e  animación  á  lectura  (lecturas  públicas,  lecturas  compartidas,
encontros con autores...)  nas que sexa partícipe toda a comunidade educativa,  e en particular,  as
familias.

 Implicar a todo o profesorado na alfabetización mediática e informacional, promovendo a adquisición
de hábitos lectores e técnicas de estudo, coñecendo o funcionamento da biblioteca e utilizando os seus
recursos a través das súas sesións lectivas.

4.  Compromisos

 Desenvolver no alumnado a competencia de buscar información de xeito autónomo nos distintos
medios aos que ten acceso (Internet, biblioteca, etc.).

 Desenvolver  no  alumnado  a  competencia  de  analizar  de  xeito  crítico  a  información,  tendo  en
consideración a fonte, autor, referencias, etc.

 Establecer unhas pautas de actuación para a realización de actividades que permitan o logro dos
obxectivos do proxecto lector.

 Facer  partícipe  a  toda  a  comunidade  educativa  no  logro  dos  obxectivos  deste  proxecto
(profesorado, familias, alumnado, etc.).

4.1. Do profesorado

 Asistir  ás sesións de formación inicial  do equipo de biblioteca respecto do uso da biblioteca e
consulta de fondos dende a web (ver Anexo I).

 Coñecer e poñer en práctica as medidas adoptadas no Proxecto Lector de Centro.

4.2. Dos departamentos didácticos

 Ao comezo de curso, elaborar un informe de inventario de fondos materiais do departamento (ver
Anexo II).

 Buscar  as conexións curriculares da-s súa-s materia-s coa temática anual do Proxecto Documental
Integrado.

 Incluír  nas programacións didácticas as actuacións e actividades previstas nos plans de lectura
anuais  segundo  a  temporalización  que  neles  se  acorde,  establecendo  un  tempo  mínimo  de
dedicación en todas as áreas e todas as materias.

4.3. Da Comisión de Coordinación Pedagóxica

 Encargarse de analizar os resultados das enquisas inicial e final do Proxecto Lector de Centro,
incluíndo  as  súas  conclusións  como  directrices  a  seguir  na  elaboración  das  programacións
didácticas dos departamentos e do Plan Anual de Lectura do curso seguinte. Realizará propostas
concretas para traballar a comprensión lectora e desenvolver o hábito lector do alumnado.

4.4. Do Equipo Directivo e o Consello Escolar

 Redactar e difundir o Proxecto Lector de Centro entre a comunidade educativa.

 Buscar a mellora da coordinación entre os departamentos didácticos.

 Incluir  na medida do posible as familias favorecendo a súa participación activa nas actividades
complementarias de fomento da lectura que se realicen no centro.

4.5. Do Equipo de Biblioteca

 Ocuparse  da  formación  de  usuarios,  tanto  profesorado  como alumnado,  en  colaboración  coas
titorías neste último caso.

 Propoñer  e  levar  a  cabo iniciativas  de fomento  da lectura  do alumnado durante  todo o curso,
colaborando con todos os Departamentos, o Equipo de Dinamización da Lingua Galega (EDLG), a
materia de ITI (en 1º de ESO).

 Colaborar  cos  departamentos  didácticos  para  proporcionar  material  necesario  para  o
desenvolvemento de actividades de comprensión lectora e fomento da lectura. 

 Difundir  e  promover  o  coñecemento  dos  fondos  bibliotecarios  mediante  a  presentación  de
novidades, elaboración de boletíns de recomendacións, exposición de materiais, etc.

 Manter e organizar os fondos bibliotecarios do centro mediante o rexistro, catalogación, expurgo,
selección e adquisición de novos títulos, e ocuparse da xestión e organización da biblioteca

 Recibir a formación específica sobre xestión e dinamización das bibliotecas escolares, animando a
todo o profesorado a participar nos cursos de formación ofertados pola Asesoría de Bibliotecas
Escolares .

5.  Estratexias para traballar as competencias lectoras e a expresión 
(CCL)

Todos  os  departamentos  didácticos  e  todas  as  materias  teñen  a  responsabilidade de  traballar  a
competencia en comunicación lingüística, co cal  deben incluír  este tipo de estratexias na programación
anual da materia. Para iso, comprométense a:

 Participar polo menos unha vez ao ano nun Proxecto Documental Integrado.

 Usar  todo  tipo  de  textos  (científicos,  gráficos,  mapas,  literarios,  expositivos,  argumentativos,
publicitarios,  xornalísticos,  esquemas, mapas conceptuais...)  e en variedade de soportes:  libros,
material dixital, revistas, xornais, etc.

 Traballar a definición, de forma escrita e oral, do léxico básico que se manexa a diario en cada
materia.

 Traballar a comprensión lectora usando as seguintes estratexias: 

 Ler detidamente os textos

 Facer preguntas ao alumnado para saber se comprenderon o texto

 Analizar o vocabulario

 Activar as ideas previas

 Relacionar o texto lido con outras experiencias

 Desmiuzar cada parágrafo

 Extraer as ideas principais

 Facer resumos, esquemas e mapas conceptuais

 Potenciar a lectura individual e colectiva de textos na clase.

 Practicar a oralidade: resumos, comentarios, debates, exposicións...

 Aprender a escoitar

 Traballar a entoación e vocalización

 Respectar as quendas de palabra

 Respectar as ideas dos demais

 Reflexionar antes de falar

 Expoñer as preguntas con seriedade

 Aprender a defender teses ou a rebatelas, argumentando correctamente

 Esixir a necesidade de expresarse correctamente por oral e escrito, adecuando o vocabulario á
materia e ao contexto.

 Colaborar na formación documental do alumnado, por medio de traballos individuais ou en equipo,
nos que aprendan a manexar información de diversas fontes e a presenten nun traballo de síntese.

 Esixir  unha boa presentación,  así  como o respecto ás normas ortográficas e de puntuación na
elaboración dos textos (nos traballos, nos exames...), fixándose en non mesturar castelán e galego,
pois cométense demasiadas interferencias.

 Incluír nas probas de avaliación diversos tipos de preguntas que esixan demostrar as competencias
adquiridas:  preguntas de resposta inmediata,  exercicios de relacionar os conceptos traballados,
interpretación de gráficos, mapas, textos...

6.  Actividades globais para o desenvolvemento do Proxecto Lector

1. Medidas de fomento da lectura (dinamización).

Propóñense as seguintes accións:

a) Co apoio da Asesoría de Bibliotecas Escolares:

 Manter a nosa participación do  PLAMBE (PLAn de  Mellora de  Bibliotecas  Escolares), levando a
cabo  todas  aquelas  accións  que  permitan  a  mellora  do  cumprimento  dos  requisitos  de  cada
convocatoria.

 Participar na convocatoria dos  Clubs de Lectura, solicitando a colaboración do profesorado dos
diferentes departamentos didácticos na posta en marcha de clubs de lectura temáticos, e do equipo
directivo na proporción dos tempos e espazos necesarios.

b) Actividades propias do centro:

 Realizar  apadriñamentos  lectores,  tanto  no  propio  centro  (por  exemplo,  do  profesorado  ao
alumnado) como fóra del (por ex.: a alumnado da E.I. A Galiña Azul, de primaria...)

 Organizar e participar en recitais e lecturas públicos, tanto do centro como de entidades culturais do
Concello.

 Colaborar co EDLG e a BE na organización e posta en práctica de actividades de fomento lector.

 Organizar visitas de escritores e outras persoas relacionadas co mundo da lectura.

 Manter,  ampliar  e  diversificar  a  participación  das  familias  do  alumnado  na  nosa  actividade  de
“Familias lectoras”.

 Poñer en marcha a  “Hora de ler”, implicando a todo o profesorado e establecendo o diálogo co
alumnado.

4.2. Iniciativas para mellorar as competencias lectora e escritora (construción).

Todos os departamentos didácticos deberán:

 Traballar con diferentes tipos de textos (informativo, explicativo, expositivo, literario...), a través da
comprensión.

 Fomentar o emprego por parte do alumnado da maior variedade de xéneros discursivos, a través da
expresión  e  a  creación  dende  todas  as  materias.  Marcar  un  itinerario  de  xéneros  discursivos
estruturándoo por niveis (cursos).

 Realizar  prácticas  de  lectura  e  escritura  en  todas  as  materias,  informando  aos  departamentos
lingüísticos.

 Consensuar, traballar e difundir uns formatos de redacción adecuados para cada situación.

 Revisar e actualizar cada curso todos os acordos tomados polo Claustro referentes ás iniciativas
descritas.

4.3. Iniciativas para mellorar a Alfabetización Mediática e Informacional (AMI)

4.4. O  centro  implicarase,  incluíndo  o  maior  número  de  departamentos  posible,  na  planificación,
organización e posta en marcha dun Proxecto Documental Integrado anual, procurando a participación do
maior  número  de materias  e  departamentos  posible,  procurando chegar a  todo  o alumnado.  Para isto
cumprirá:

 Organizar as reunións pertinentes do Claustro a finais de cada curso para decidir a temática común
a traballar no curso seguinte.

 Deseñar ou proxectar un produto final que sirva para canalizar o traballo do PDI.

 Acadar que todo o alumnado do centro participe nun PDI.

 Favorecer  e  colaborar  coa  Biblioteca  Escolar  na  busca,  selección  e  adquisición  do  material
informativo de base para o PDI.

 Participar  en  actividades  de  formación  relacionados  coa  AMI  que  axuden  a  mellorar  os
coñecementos técnicos relacionados coa organización e posta en marcha dos PDI. 

7.  Coordinación con outras institucións e organismos do contorno

Actualmente,  estase  a  procurar  colaborar  en  actividades  de  dinamización  e  fomento  da  lectura  coas
seguintes institucións: Concello de Carnota (Concellería de Cultura); Axencia de Lectura Municipal e Libraría
Chorima (de Carnota).

Propóñense tamén as seguintes actividades:

 Elaborar  guías  de  lectura  ou  recomendacións  a  publicar  no  centro  e  difundir  entre  outros
organismos: resto de centros educativos do Concello, a Axencia de Lectura Municipal e a libraría
local.

 Programar encontros con autores e escritores, en coordinación con outras organismos do contorno.

 Promover  encontros  con  membros  das  familias  do  alumnado e  con  persoas  da  comarca  para
difundir o noso patrimonio cultural. 

8.  Recursos

Recursos materiais: a propia biblioteca é o recurso fundamental  (co seu espazo, recursos en diversos
formatos  e  capacidade  orzamentaria  para  a  súa  renovación).   Fomentarase   o  seu  uso  mediante  a
elaboración dun calendario  de visitas de todo o profesorado,  que deberá anotarse na folla  de reserva
incluída no anexo IV.

9.  Avaliación do Proxecto Lector

O Proxecto Lector será avaliado a través das enquisas que se vaian publicando e pasando á comunidade
educativa. 

Os criterios e procedementos de avaliación serán comparativos con anos anteriores, tendo en conta os
resultados das seguintes enquisas:

 Nivel de competencia lectora e escritora do alumnado ver (Anexo I).

 Grao de satisfacción do alumnado e do profesorado coas actividades de dinamización lectora.

 Grao de implicación do alumnado, do profesorado e das familias (participación e/ou organización de
actividades).

 Número  de  actividades  desenvoltas  e  nivel  de  participación  dos  departamentos  e  materias  en
relación co indicado no Plan Anual de Lectura.

 Grao de cumprimento e satisfacción co-s PDI-s realizados no curso (alumnado e profesorado).

De todos os resultados recollidos farase unha análise na última CCP do curso, a fin de ter en conta e incluír
as súas conclusións dentro dos criterios pedagóxicos para a elaboración das programacións didácticas do
curso seguinte.

Programación xeral anual – Proxecto Lector de Centro Curso 2021/22
8/12

mailto:ies.lamas.castelo@edu.xunta.es
http://edu.xunta.gal/centros/ieslamascastelo
mailto:ies.lamas.castelo@edu.xunta.es


IES LAMAS DE CASTELO

CONSELLERÍA DE CULTURA,
EDUCACIÓN E UNIVERSIDADE

XUNTA DE GALICIA Lamas de Castelo, s/n

15293 – CARNOTA

Tlf.: 881867200 – Fax: 881867205

ies.lamas.castelo@edu.xunta.  gal  

http://edu.xunta.gal/centros/ieslamascastelo

Anexo I: Enquisa de competencias lectoras

(Pendente de definir, previo ás achegas de todas as materias e co acordo do Claustro. Pódense tomar como
referencia os modelos de Avaliación de Diagnóstico)

Anexo II: Guión para a sesión de formación do profesorado no uso da BE

Formación de usuarios
Esta  formación  farase  durante  o  mes  de  setembro,  repetindo  ao  longo  do  curso  as  veces  que  sexa
necesario, segundo demanda.

 Como está estruturada a biblioteca? 

Seccións e CDU. Localización e colocación física nos andeis.

 Que fondos dispoñibles temos de cada materia?

Busca e consulta directa na biblioteca, no departamento e na biblioteca de aula, de ser o caso.

Busca e consulta na web da biblioteca (rede de bibliotecas de centros de ensino de Galicia) por
campo “Materia” (tema).

Busca  e  consulta  na  web  da  biblioteca  por   campo  “Dpto” (fondos adquiridos  a  petición  dun
departamento con cargo aos orzamentos da Biblioteca Escolar ou a cargo do propio orzamento do
Departamento)

Explicar a diferenza desas procuras

 Obriga de catalogar/inventariar todos os fondos documentais.

Explicar  a  importancia  de  acadar  o  100%  no  rexistro  e  catalogación  dos  fondos  de  cada
departamento, incluíndo bibliotecas de aula e materiais nos departamentos (seminarios).

 Que facer para sanear as coleccións dos departamentos?

Explicar  como facer  un expurgo de materiais (doazón a outras entidades públicas ou privadas,
intercambio,  etc.)  Instrución  terceira  das  Instrucións  do  07/09/2021:  sobre  organización  e
funcionamento da BE.  “Xestión técnica e patrimonio bibliográfico” (puntos 3 e 4):  terase en
conta a lei 5/2016 de Patrimonio Cultural de Galicia, pola que deben conservarse determinados
fondos  (libros  editados  en  galego  con  anterioridade  ao  ano  1984;  consulta  co  MUPEGA a
descatalogación dos fondos antigos).

 Que facer para modernizar e diversificar o fondo documental dos departamentos ou materias?

Proporción ideal da tipoloxía de fondos (60% información / 40% ficción) 

Explicar  os criterios de preferencia  das adquisicións en vigor  na nosa Biblioteca Escolar  (buscar a
paridade entre autoría feminina/ masculina; lingua galega/ castelá...)

Anexo III: Análise dos fondos por parte dos departamentos (modelo)

Esta análise farase durante o mes de outubro. Cubrirase o seguinte informe e entregarase ao equipo de
biblioteca antes do 1 de novembro. 

Informe de fondos bibliográficos dos departamentos

Departamento de: Data:

Xefe/ Xefa:

SI NON Cales?
1. Os fondos dispoñibles son axeitados? (En caso negativo, indicar polo menos o tipo de 

material que cumpriría para mellorar este aspec-
to)

2. Hai propostas para expurgo?

3. Hai propostas de adquisicións novas?

4. Precisarías máis sesións de formación 
de usuarios? Sobre que temas?

Anexo IV: Folla de reserva da biblioteca

Anotade aquí o voso nome e o grupo co que iredes á biblioteca. As horas xa cubertas e sombreadas non se poderán utilizar (a biblioteca está 
ocupada con clases/ reunións). As horas onde figura tan só un nome poderán ser utilizadas, previo acordo coa coordinadora.

Horas LUNS MARTES MÉRCORES XOVES VENRES

8:40-9:30 ITI 2ºA

9:30-10:20 Renée

10:20-11:10 Renée

Recreo: 11:10-11:40 Renée Renée Mª Luz Renée Mª Luz

11:40-12:30 Renée/Mª Luz Renée V. Éticos 1ºA

12:30-13:20 V. Éticos 2ºA

13:20-14:10 ITI 1ºA

Biblioteca do IES Lamas de Castelo Rede de Bibliotecas Escolares de Galicia

